
«Հայաստանի Հանրապետության կառավարության և Ճապոնիայի կառավարության միջև «Տնտեսական և սոցիալական զարգացում» դրամաշնորհի տրամադրման համաձայնագրի վերաբերյալ ներկայացված եզրակացությունների

	Շահագրգիռ գերատեսչություն
	Ներկայացված առաջարկությունները և դիտողությունները
	Կարգավիճակ

	ՀՀ արդարադատության նախարարություն
	Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Համաձայնագիրը ենթակա է վավերացման ՀՀ Ազգային ժողովի կողմից ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» ՀՀ օրենքի 10-րդ հոդվածի 2-րդ մասի 4-րդ կետերի դրույթների հիմքով: 
	Ընդունվել է ի գիտություն:

	ՀՀ ֆինանսների նախարարություն
	Հայաստանի Հանրապետության կառավարության և Ճապոնիայի կառավարության միջև ս․թ․ հունիսի 30-ին ստորագրված «Տնտեսական և սոցիալական զարգացում» դրամաշնորհի տրամադրման համաձայնագրով Հայաստանի Հանրապետության համար հնարավոր է ֆինանսական պարտավորությունների առաջացում ՀՀ պետական բյուջեի եկամուտների նվազեցման և ծախսերի ավելացման գծով՝ պայմանավորված համաձայնագրի 5-րդ մասի 1-ին կետի (b) և (j) ենթակետերով:

	Ընդունվել է ի գիտություն

	ՀՀ արտաքին գործերի նախարարություն
	Հայաստանի Հանրապետության կառավարության և Ճապոնիայի կառավարության միջև ս.թ. հունիսի 30-ին ստորագրված «Տնտեսական և սոցիալական զարգացում» դրամաշնորհի տրամադրման  համաձայնագրով նախատեսվում է խթանել Հայաստանի Հանրապետության տնտեսական և սոցիալական զարգացմանը: Ճապոնիայի օրենքներին և կանոնակարգերին և բյուջետային հատկացումներին համապատասխան, Ճապոնիայի կառավարությունը ՀՀ-ին տրամադրելու է չորս հարյուր միլիոն ճապոնական իենի (¥400 000 000) դրամաշնորհ:
Ստացողը պետք է Դրամաշնորհը և դրա հաշվարկված տոկոսադրույքը պատշաճ կերպով և բացառապես օգտագործի ծրագրի իրականացման համար անհրաժեշտ ապրանքների և (կամ) ծառայությունների ձեռք բերման համար, որոնք թվարկված են այն ցանկում, որը պետք է փոխադարձաբար համաձայնեցվի երկու Կառավարությունների պետական մարմինների միջև: 
Ելնելով վերոգրյալից և առաջնորդվելով «Միջազգային պայմանագրերի մասին» օրենքի 11-րդ հոդվածի դրույթներով՝ ՀՀ վարած արտաքին քաղաքականության տեսանկյունից՝ Հայաստանի Հանրապետության կառավարության և Ճապոնիայի կառավարության միջև ս.թ. հունիսի 30-ին ստորագրված «Տնտեսական և սոցիալական զարգացում» դրամաշնորհի տրամադրման համաձայնագրի վավերացումը կամ հաստատումը նպատակահարմար է։

	Ընդունվել է ի գիտություն:

	ՀՀ պետական գույքի կառավարման կոմիտե
	«Հայաստանի Հանրապետության կառավարության և Ճապոնիայի կառավարության միջև 2020 թվականի հունիսի 30-ին ստորագրված «Տնտեսական և սոցիալական զարգացում» դրամաշնորհի տրամադրման համաձայնագրով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։ 
	Ընդունվել է ի գիտություն:



